
Lions klub Liljan, ið er 
kvinnubólkurin hjá Li­
ons, skipar fyri einum 
tiltaki, har endamálið 
er at savna pening til 
vælgerandi endamál 
fyri børn. Tiltakið verð­
ur 2. desember, sama 
dag sum Lions Club 
Tórshavn hevur sítt 
góða afturvendandi 
tiltak í plantasjuni.

Vit fara m. a. at hava 
eina framsýning við 
málningum, sum for­
skúlabørn í Tórshavnar 
Kommunu hava málað. 
Eisini koma vættrar á 
gátt, og eitt barnakór 
fer at syngja nakrar 
jólasangir.

Kaffi og køkur verð­
ur at fáa.

Tiltakið er ókeypis, 
inntøkan vit fáa, verða 
frá ymiskum fyritøk­
um, ið hava játta at 
stuðla tiltakinum.

Tiltakið verður 
í Miðstovninum í 
Gundadali sunnudag 2 
des. Kl 15-18.

Vit hava hesuferð 
valt at stuðla Beranum. 
Berin er felag fyri børn, 
ið hava mist ein av 
sínum nærmastu.

Við íblástri frá Fiskivinnu­
tinginum, sum Fiskimálaráðið 
og Havstovan skipaði fyri 
tann  16. november, heittu vit 
á Handilsskúlanum á nøkur 
teirra, sum høvdu fyrilestrar 
á Fiskivinnutinginum at 
koma út á skúlan at greiða 
okkara næmingum frá um 
týðandi og avbjóðandi við­
urskifti innan høvuðsvinnu 
okkara, og sum  stuðlar upp 
undir ta gymnasialu mið­
námsútbúgving, sum okkara 
næmingar eru í holtur við. 

Tey sum játtaðu at koma 
vóru Halgir Winther Poulsen, 
Dennis Holm, Bjarni Arnason 
og John Rajani. Eisini heittu 
vit á Hjalmar Petersen, deild­
arstjóra á Handilsskúlanum 
á  Kambsdali, og á Kára Pet­

ersen frá Landsbanka Føroya 
at geva sítt íkast til samlaðu 
myndina.

Á Føroya Handilsskúla 
útbúgva vit millum annað 
handilsstudentar, ið eftir 
lokna útbúgving koma at 
starvast innan ymsar vinn­
ur – bæði almennar og priv­
atar. Kanningar vísa tó, at 
tað eru rættiliga fá ung, sum 
í dag síggja sína framtíð inn­
an høvuðsvinnu okkara  - 
fiskivinnuna. Millum annað 
tí  varð skipað fyri hesum 
tiltaki, ið greitt vísir, at tað 

veruliga er tørvur á teimum 
førleikum, ið vit m.a. leggja 
dent á í HH-útbúgvingini. 

Á henda hátt at seta sam­
an ástøðiligan førleika við 
avbjóðingunum  sum høv­
uðsvinnan stendur framman, 
vísti seg at vera væl eydnað. 
At altjóða Búskapur, at Vinn­
ulívsrættur, Virkisbúskapur 
eins og búskaparfakini yv­
irhøvur eru grundleggjandi 
bæði fyri vinnuna og fyri tey 
lesandi. Og sjálvsagt eisini 
mál- og mentanarfakini. 

 Steffan í Skorini varð so 

beinasamur at vera orðstýr­
ari,  eins og at hann skipaði 
fyri spurningum til hvønn 
einstakan fyrilestur. Fyriles­
ararnir lótu skúlanum tað 
tilfar, sum teir høvdu fyri­
reikað til Fiskivinnutingið, 
so at bæði næmingar og lær­
arar kunnu arbeiða víðari 
við teimum spurningum, ið 
vóru reistir á degnum – til 
dømis tá ið næmingar inn­
an stutta tíð skulu undir at 
skriva høvuðsuppgávu og 
verkætlanir. 

Skráin á Fiskivinnutingi­

num var hendan:
Hjalmar Hansen: Um fiski­

vinnulóggávu, og hví neyðugt 
er at regulera fiskiskap.

Halgir Winther Poulsen 
og Dennis Holm:  »Havið og 
vit: Fólksins ogn og tilfeingi í 
løgfrøði og samfelagsfrøði«

Bjarni Arnason, John Raj­
ani : »Um at reka fiskivinnu: 
Vágafýsni,  íløgur og avkast«

Kári Petersen: Um 
skynsaman fiskivinnupoli­
tikk.

Fiskivinnuting fyri 
miðnámsnæmingar

Jólakonsert í Fríðrikskirkjuni

Jólatiltak 
1. sunnu­
dag advent

Tummas Eliasen kommunustjóri í Klaksvík

MIÐNÁM 
Mánadagin tann 
skipaði Føroya 
Handilsskúli í 
Havn fyri Fisk­
ivinnutingi fyri 
miðnámsskúl­
anæmingum

Kórið hjá Jóhan plagar 
hvørt ár at hava konsert í 
Fríðrikskirkjuni, tá tað líður 
móti jólum. Hesa ferð verður 
konsertin sunnukvøldið 2. 
desember - fyrsta sunnudag 
í advent - klokkan 20:00

Á skránni til hesa kon­
sertina eru m.a. fýra satsir 
úr kórverkinum »Jólaboð­
skapurin«, sum kórleiðarin, 
Jóhan Mortensen, skrivaði í 
2001. Kórverkið er eitt sind­
ur rútmiskt og varð frum­

framført í Fríðrikskirkjuni 
fyri ellivu árum síðani. Tá 
spældi ein rútmubólkur við 
góðum og kendum tónleik­
arum afturvið. Stuttligt at 
minnast aftur á, at trummu­
spælarin tá æt Høgni Lis­
berg – ein nú sera kendur 
tónleikari, bæði her heima 
og í útlondum.  Hesa ferð 
verða satsirnir framførdir 
við klaverfylgispæli. Anja 
Hansen spælir klaver hetta 
kvøldið. Í øðrum satsi, har 
Maria takkar Guði fyri tað, 

ið henni hevur verið fyri, 
syngur Marjun Nord Olsen 
úr Rituvík solo saman við 
kórinum.

Í fjórða satsi, tá einglarnir 
boða hirðunum gleðiboðini, 
koma genturnar úr skúla­
num við Løkin at trína fram 
og syngja »Óttist ikki, tí sí, 
eg kunngeri tykkum eini 
stór gleðiboð«. Tær fara eis­
ini at ganga luciagongd og 
syngja onkran annan sang.

Umframt brotini burt­
ur úr »Jólaboðskapinum« 

verður okkurt meira kent 
jólaligt at hoyra. »Faðir vár« 
hjá kórleiðaranum verður 
eisini framført.

Onkrir musikkskúla­
næmingar úr Nes Sóknar 
Musikkskúla vera eisini at 
hoyra.

Klaverundirspælið hetta 
kvøldið hevur Anja Hans­
en.

Vælkomin á konsert, 
heilsa tey av Toftum.

Tummar T. Eliasen er settur í starv 
sum kommunustjóri í Klaksvík.

Umsóknarfreistin var úti 16. 
november, og tað komu 17 umsóknir 
inn. Eitt samt býrá´ð tók undir við 
at seta Tummas T. Eliasen í starv­
ið.

Hann tekur við 1. januar.
Tummas T. Eliasen er 57 ára gam­

al og býr á Toftum. Hann er útbúgv­

in cand. scient. pol frá Århus Uni­
versiteti og hevur drúgvar royndir 
sum leiðari. Viðvíkjandi starvs­
royndum hevur hann verið fulltrúi 
á Almannastovuni, fíggjarleiðari og 
fíggjarstjóri hjá Tryggingarsamb­
andinum Føroyar og Føroya Lívs­
trygging, eins og hann hevur verið 
stjóri hjá Føroya Lívstrygging.

JÓLAKONSERT Sunnudagin 2. 
desember klokkan 20 verður 
konsert við kórinum hjá Jóhan og 
gentum úr skúlanum við Løkin


